
Ավելի Անվտանգ Վերաբացում` Աշխատավայրում և Համայնքում COVID-19-ի Վերահսկաման Համար,  
Առողջապահության Պատասխանատուի Հրաման է, որն ուժի մեջ է մտել COVID-19-ի տարածումը 
դանդաղեցնելու և մեր համայնքի անդամներին պաշտպանելու համար: Հրամանը` 

• Թույլ է տալիս շատ բիզնեսների և հանրային վայրերին բաց լինել, եթե դրանք հետևեն COVID-19-ի-ի 
կանխարգելման ցուցումներին:  

• Պահանջում է մարդկանցից օգտագործել կտորե դիմակներ*, երբ նրանք շփվում են կամ կարող է 
շփվեն իրենց ընտանեկան տնտեսության անդամ չհանդիսացող մարդկանց հետ:   

•   Խստորեն խորհուրդ է տալիս, որ այն անձինք, ովքեր COVID-19- ից լուրջ հիվանդության ռիսկի տակ 

      են   գտնվում, միայն իրենց տանն են թողնում կարիքների համար: 

Այս ՀՏՀ-ն պարունակում է տեղեկատվություն օրենքի վերաբերյալ, և թե ինչպես այն կարող է ազդել 
ձեր առօրյա կյանքի վրա:  Որպեսզի Իմանալք ավելին COVID-19-ի վերաբերյալ, և թե ինչպես 
պաշտպանեք ինքներդ ձեզ և թե որ վայրերն են բաց Լոս անջելես Շրջանում, այցելեք`  

 

COVID-19 Հաճախակի Տրվող 
Հարցեր  

Ընտրեք խելամիտ- նվազեցրեք 
COVID-19-ով վարակվելու Ձեր 

վտանգը` տնից դուրս 
գտնվելիս 

 

Ինչն է բաց Լոս Անջելես 
Շրջանում  

ՎԵՐԱԿԱՆԳՆՄԱՆ ԾՐԱԳԻՐ  

• Ի՞նչ է Լոս Անջելես Շրջանի վերաբացման ծրագիրը: 
Լոս Անջելես Շրջանը համահունչ է դարձցրել շրջանի վերաբացման իր ծրագրերը Կալիֆոռնիայի 
Համաճարակի դեմ Ճկունության Ճանապարհային Քարտեզի հետ: Սա չորս փուլով նահանգային 
ծրագիր է, որն ուղղորդում է Կալիֆոռնիոյում բիզնեսների, հանրային տարածքների և ոլորտների 
վերաբացումը: Փուլերը հետևյալն են. 

• Փուլ 1. Անվտանգություն և նախապատրաստում 

• Փուլ 2. Ցածր ռիսկային աշխատավայրերի և այլ տարածքների վերաբացում 

• Փուլ 3. Բարձր ռիսկային աշխատավայրերի և այլ տարածքների վերաբացում 

• Փուլ 4. Վերջնական սահմանափակումների թուլացում, որը կհանգեցնի Մնացեք տանը 
Հրամանի ավարտին:  

Լոս Անջելես Շրջանի նպատակն է համոզվել, որ մենք շարունակում ենք դանդաղեցնել COVID-19-ի 
տարածումը և կանխել առողջապահական հաստատություններում դեպքերի աճը՝ միաժամանակ թույլ 
տալով աստիճանաբար և անվտանգ կերպով վերադառնալ տնից դուրս որոշ գործողություններին: Լոս 
Անջելես Շրջանը հավանություն ստացավ Նահանգից բիզնեսների և այլ տարածքների վերաբացման 
համար, այլ հերթականությամբ կամ տեմպերով, քան Նահանգային ծրագրում էր նախատեսված, որը 
հիմնված էր տեղական կարիքների վրա: Նույնիսկ այս դեպքում, Շրջանը չի կարող ավելի շուտ 
վերաբացվել, քան Նահանգը, և պետք է սպասի, որ Նահանգը ոլորտի վերաբերյալ ուղեցույց թողարկի` 
մինչ տեղական մակարդակով վերաբացվելը:  Հանրային Առողջապահությունը հաշվի կառնի մեր 
Շրջանի կարիքները, երբ Վերահսկիչ Խորհուրդին առաջարկություններ ներկայացնի` օգնելու 
ուղղորդել վերականգնման գործընթացը: 

Յուրաքանչյուր փուլի ընթացքում բնակչությունը պետք է շարունակի այն գործողությունները, որոնք 
կարող են կանխել COVID-19- ի տարածումը՝ պահպանել սոցիալական (ֆիզիկական) հեռավորություն, 
կրել կտորե դիմակ* հանրային վայրերում (օրինակ՝ մթերային խանութներում, զբոսանքի 
արահետներում, այգիներում, մանրածախ առևտրի խանութներում և գրասենյակներում), ձեռքերը 
լվանալ, ինքնամեկուսացում` հիվանդ լինելու դեպքում և ինքնակարանտին, եթե հաստատվել է, որ 
վարակված անձի հետ սերտ կապ եք ունեցել:   
 

• Որքա՞ն արագ ենք շարժվելու վերականգնման գործընթացով:   
Լոս Անջելես Շրջանը այժմ վերակկանգնման գործընթացի 3-րդ փուլում է: Ինչպես նշվեց Լոս Անջելես 
Շրջանի վերականգնման ծրագիրը համահունչ Կալիֆոռնիայի Համաճարակի դեմ Ճկունության 
Ճանապարհային Քարտեզի հետ, բայց հիմնվելով մեր կարիքների վրա, Շրջանի Առողջապահության 
Պատասխանատուն և Վերահսկիչ Խորհուրդը կարող են հարմարեցնել այն տեմպը, որով մենք 
վերաբացում ենք Լոս Անջելեսի բիզնեսներն ու հասարակական վայրերը: Առանց պատվաստանյութի և 
բուժման հաստատված տարբերակների՝ COVID-19-ը կշարունակի իրենից լուրջ վտանգ ներկայացնել, 
ուստի, որոշումներ կայացնելիս մենք լրջորեն կդիտարկենք (ա) դեպքերի, հոսպիտալացման և 

մահացության թիվը; (բ) արդյոք առողջապահական համակարգը կարող է դիմակայել դեպքերի թվի 
աճին; (գ) բուժաշխատողների և աշխատակիցների համար անձնական պաշտպանիչ միջոցների (PPE) 
մատակարարման առկայությունը; (դ) թեստավորման հնարավորությունը, հատկապես խոցելի խմբերի 
և բարձր ռիսկային աշխատատեղերի կամ հաստատությունների համար և (ի) COVID-19- ով վարակված 
անձանց արագ մեկուսացնելու և նրանց կոնտակներին կարանտինացնելու հնարավորությունը` COVID-
19- ի տարածումը կանխելու համար:  
  

ԱՌՈՂՋԱՊԱՀՈՒԹՅԱՆ ՊԱՏԱՍԽԱՆԱՏՈՒԻ ՀՐԱՄԱՆԸ 
• Ի՞նչ է «Ավելի անվտանգ վերաբացում աշխատավայրում և համայնքում՝ COVID-19-ի վերահսկման 

համար» Հրամանը: 
«Ավելի անվտանգ վերաբացում աշխատավայրում և համայնքում COVID-19-ի վերահսկման համար» 
Հրամանը (Հրաման) իրավական հրաման է, որն ընդունվել է Լոս Անջելես Շրջանի Առողջապահության 
պատասխանատուի կողմից` օգնելու նվազեցնել COVID-19-ի տարածումը և պաշտպանելու մեր 
հասարակության այն անդամներին, ովքեր COVID-19-ի հետևանքով լուրջ հիվանդանալու ավելի մեծ 
վտանգի տակ են: Հրամանը  համահունչ է Կալիֆոռնիայի՝ COVID-19-ի հետ կապված Գործադիր 
Հրամանների և Առողջապահության Պատասխանատուի Հրամանների հետ:   
 

• Ի՞նչ է արվում այս հրամանով 

Հրամանը` 

• Թույլ է տալիս Լոս Անջելես Շրջանում որոշ բիզնեսների, ոլորտների և գործունեությունների 
պայմանական վերաբացումը այն եղանակներով, որոնք նվազեցնում են աշխատակիցների և 
հաճախորդների և այցելուների COVID-19-ով վարակվելու վտանգը` ինչպես թույլատրվում է 
Նահանգային Գործադիր Հրամանով և Առողջապահության Նահանգային Պատասխանատուի 
Հրամաններով:  

• Պահանջում է  է, որ մարդիկ կտորե դիմակ* կրեն, որը ծածկում է և քիթը, և բերանը, երբ նրանք 
տնից դուրս շփվում են կամ հավանական է, որ կշփվեն ուրիշների հետ: Սա պահանջվում է և 
շինությունների  ներսում, և բացօթյա վայրերում, և հանրային, և մասնավոր վայրերում:  

• Շարունակում է խստորեն խորհուրդ տալ, որ 65 կամ ավելի բարձր տարիքի մարդիկ, ինչպես նաև 
ցանկացած տարիքի մարդիկ, ովքեր ունեն արդեն իսկ գոյություն ունեցող ակտիվ կամ անկայուն 
առողջական խնդիրներ, իրենց տունը լքեն միայն անհրաժեշտության դեպքում, ինչպիսիք են` 
սնունդը կամ բժշկական խնամքը: 
   

• Ո՞ր տեսակի բիզնեսները, հանրային վարեր և գործունեություններն են բաց Լոս Անջելես Շրջանում:    
Լոս Անջելես Շրջանի  շատ տեսակի բիզնեսներ, կազմակերպություններ և հանրային տարածքներ 
կարող են վերաբացվել հանրության համար և վերսկսել իրենց գործունեությունը, եթե պահպանում են 
Հանրային Առողջապահության սոցիալական (ֆիզիկական) հեռավորության և վարակի վերահսկման 
պահանջները:  Օրինակները ներառված են` “Ի՞նչն է բաց Լոս Անջելես Շրջանում”: Այս ամփոփագիրը 
ներառում է նաև Շրջանի Արձանագրությունների հղումները, որոնք նկարագրում են այն քայլերը, 
որոնք ձեռնարկությունները, կազմակերպությունները և հասարակությունը պետք է իրականացնի` 
այդ վայրերում COVID-19- ի տարածումը դանդաղեցնելու համար: Քանի որ մենք շարժվում ենք 
դեպի վերականգնումը, հավելյալ վայրերը կվերաբացվեն և այս պահին նույնքան կարևոր է մնում, 
որքան կարևոր էր համավարակի սկզբում, վերաբացման օրենքներին հետևելը` օգնելու 
հանրությանը հնարավորինս անվտանգ պահել և կանխարգելել COVID-19 բռնկումները: 

• Ո՞ր դեպքերում կարող եք տնից դուրս գալ, քանի դեռ Հրամանը ուժի մեջ է: 
Մարդկանց համար տնից դուրս գալու սահմանափակումներ չկան, եթե ուրիշների մոտակայքում 
գտնվելիս նրանք կտորե դիմակ* են կրում և հեռավորություն պահպանում այն մարդկանցից, ովքեր 
իրենց տնային տնտեսության անդամ չեն հանդիսանում: Սակայն, դուք COVID-19-ով վարակվելու 
ավելի մեծ  վտանգի տակ եք, երբ գտնվում եք ուրիշների շրջապատում, ովքեր ձեր ընտանեկան 
տնտեսության անդամները չեն: Ուստի, խնդրում ենք, հնարավորինս տանը մնացեք: Ուստի, խնդրում 
ենք, հնարավորինս տանը մնացեք: 
 
Հետևյալ գործունեութունները թույլատրվում են, եթե դուք պահպանեք սոցիալական (ֆիզիկական) 
հեռավորության պահանջները. 
 

• Մասնակցել իրենց կամ ընտանիքի/տան անդամների (այդ թվում`ընտանի կենդանիների) 
առողջության և անվտանգության համար կարևոր գործողություններին, ինչպիսիք են բժշկի կամ 
անասնաբույժի այցելելը կամ բժշկական պարագաներ կամ դեղեր ձեռք բերելը: 

• Ստանալ կամ առաքել ծառայություններ և ապրանքներ, օրինակ՝ սննդամթերք իրենց և ընտանիքի 
կամ տան անդամների համար:   

• Խնամել անչափահասներին, մեծահասակներին, հաշմանդամներին կամ այլ խոցելի մարդկանց: 
• Օժանդակություն ստանալ վարքային առողջության կամ թմրանյութերի չարաշահման հետ կապված 

փոքր խմբերով հանդիպումներում, օրինակ՝ Անանուն հարբեցողների կամ Անանուն թմրամոլների, 
եթե դրանցում 10 կամ ավելի քիչ թվով մարդիկ են ներկա: 

• Աշխատել բիզնեսում, որը բաց լինելու թույլտվություն ունի կամ իրականացնել Նվազագույն 
Հիմնական Գործունեութուն մի բիզնեսում, որը ժամանակավորապես փակվել է: 

• Աշխատել, կամավորություն անելու կամ ծառայություններ ձեռք բերելու Առողջապահական 
Հաստատություններում: 

• Օգտվել Կարևոր Պետական ծառայություններից, ինչպիսիք են՝ սոցիալական ծառայություններ ձեռք 
բերելը կամ դատարանի կամ իրավապահ մարմինների հրամանին ենթարկվելը:  

• Մասնակցել հավատքի/պաշտանմունքի ծառայություններին:   
• Մասնակցել հանգստյան որոշակի միջոցառումներին:  
65 և ավելի բարձր տարիքի անձինք և/կամ նրանք, ովքեր ունեն քրոնիկական առողջական խնդիրներ, 
պետք է տնից դուրս գան միայն կարևոր գործունեության համար, օրինակ՝ բժշկական օգնություն կամ 
սնունդ ստանալու համար, որովհետև ավելի հավանական է, որ նրանք ծանր կհիվանդանան COVID-
19-ի հետևանքով: Նրանք պետք է հնարավորինս տանը մնան, սննդամթերքը, դեղորայքը և անհրաժեշտ 
ապրանքները առաքումով ստանան և անմիջապես զանգահարեն իրենց բուժաշխատողին, նույնիսկ 
եթե թեթև ախտանիշներ ունեն: Հանրային Առողջապահությունը խստորեն խորհուրդ է տալիս, որ 
գործատուները նրանց հեռավար աշխատանք կամ այլ հարմարություններ առաջարկեն:   
 

• Որքա ՞ ն ժամանակ է ուժի մեջ լինելու հրամանը:  
Այս հրամանն ուժի մեջ է, մինչև այն երկարացնելը, ընդլայնելը կամ վերանայելը՝ հանրության 
առողջությունը պաշտպանելու համար:   
 

• Արդյո՞ք Լոս Անջելեսի շրջանի բնակիչները պետք է հետևեն Լոս Անջելես Շրջանի և Կալիֆոռնիայի 
Հրամաններին:    

Բոլոր բնակիչները, ովքեր ապրում են Լոս Անջելես Շրջանի Հանրային Առողջապահության  
իրավասության շրջանակում (Շրջանի բոլոր մասերը, բացառությամբ՝ Լոնգ Բիչ և Փասադենա 
քաղաքների), պետք է հետևեն Լոս Անջելես Շրջանի հրամանին, որը համահունչ է Կալիֆոռնիայի 
հրամանի հետ: Լոնգ Բիչ և Փասադենա քաղաքներն ունեն իրենց սեփական հանրային առողջապահության 
վարչությունները, և այդ քաղաքների բնակիչներն ու բիզնեսները ուղեցույցների համար պետք է դիմեն 
իրենց սեփական հանրային առողջապահության վարչություններին: Բնակիչները պետք է հետևեն նաև 
նահանգային օրենքներին, սակայն եթե առկա են տարբերություններ, ապա պետք է ենթարկվել այն 
Օրենքին, որն ավելի խիստ է: 
 

• Ի՞նչ կպատահի, եթե չենթարկվեք «Ավելի անվտանգ է տանը» հրամանին: 
Հանրային Առողջապահությունը վստահ է, որ բնակիչները ինքնակամ հետևելու են Հրամանին՝ 
պաշտպանելու իրենց սիրելիներին, այլ բնակիչներին և մեր համայնքը: Այնուամենայնիվ, եթե դուք 
չհետևեք Հրամանին, դուք կարող եք տուգանվել, բանտարկվել կամ երկուսը միասին:   
 

Սոցիլական (ֆիզիկական) հեռավորության պահպանում և վարակի վերահսկողություն  

• COVID-19-ի տարածումը կանխարգելելու ո՞ր քայլերին պետք է հետևեք:  
COVID-19-ը կարող է տարածվել, երբ մարդիկ սերտ շփում են ունենում կամ դիպչում են ինչ-որ բանի, 
որի վրա վարակ կա, ապա դիպչում են իրենց դեմքին: COVID-19-ի տարածումը կանխարգելելու 
համար ձեզնից պահանջվում է. (1) Առնվազն 6 ոտնաչափ ֆիզիկական հեռավորություն պահպանեք 
այն մարդկանցից, ովքեր ձեր ընտանիքի անդամ չեն հանդիսանում, (2) Հաճախակի լվացեք ձեր 
ձեռքերը օճառով և ջրով՝ առնվազն 20 վայրկյան տևողությամբ կամ օգտագործեք առնվազն 60%  
սպիրտային հիմքով ձեռքերի ախտահանիչ միջոց, (3) կտորե դիմակ*  կրեք, որը ծածկում է և ձեր քիթը, 
և բերանը, երբ շփվում եք կամ հավանական է, որ կշփվեք այնպիսի մարդկանց հետ, ովքեր ձեր 
ընտանիքում կամ նույն հասցեում չեն ապրում և (4) խուսափեք տնից դուրս բոլոր ֆիզիկական 
շփումներից, երբ ունեք ջերմություն կամ հազ, բացառությամբ՝ անհրաժեշտ բժշկական խնամք 
ստանալու նպատակով: Կարդացեք “Ընտրեք խելամիտ- նվազեցրեք COVID-19-ով վարակվելու Ձեր 
վտանգը` տնից դուրս գտնվելիս”` տեղեկանալու այլ բաների մասին, որ կարող եք անել, որպեսզի 
նվազեցնեք COVID-19-ով վարակվելու ձեր վտանգը, երբ գտնվում եք տնից դուրս:  
 
 

• Արդյո՞ք պետք է սոցիալական (ֆիզիկական) հեռավորություն պահպանել տան անդամների միջև և 
տանը:  
Ոչ, հարկավոր չէ 6 ոտնաչափ հեռավորություն պահպանել այն մարդկանցից, ովքեր ապրում են ձեզ 
հետ նույն ընտանիքում կամ նույն տանը: Բայց եթե դուք հիվանդ եք, ապա պետք է առանձին 
սենյակում մնաք, ցանկալի է ձեր առանձին բաղնիքով, և նվազագույնի հասցնեք շփումը մյուսների հետ, 
որպեսզի խուսափեք տանը ուրիշներին վարակելուց:  
 

• Կարո՞ղ են ձեր տուն այցելուներ գալ։ 
Դուք չպետք է այցելուներ ունենաք, բացառությամբ՝ այն մարդկանց, ովքեր պետք է անհրաժեշտ 
ծառայություններ մատուցեն, օրինակ՝ խնամակալները կամ վերանորոգողները: Այս այցելուները 
չպետք է ներս գան, եթե հիվանդ են, և պետք է կտորե դիմակ* կրեն և հնարավորության սահմաններում 
սոցիալական (ֆիզիկական) հեռավորություն պահպանեն տանը եղած ժամանակ: Օգտվեք ձեր 
ընկերների և ընտանիքի հետ շփվելու այլ եղանակներից, օրինակ՝ հեռախոսային զանգերից և 

տեսակոնֆերանսից: 
 

Ընտանիքի և անձնական խնամքի կարիքներ 

 

• Կարո՞ղ եք տնային կենդանիների կեր գնել կամ ձեր ընտանի կենդանու խնամքի ծառայությունից 
օգտվել:  
Այո։ Կարող եք կենդանիների ապրանքների խանութ գնալ՝ գնելու կենդանիների պարագաներ, ինչպես 
նաև կարող եք օգտվել կենդանիների խնամքի ծառայություններից անասնաբուժական կլինիկայում, 
կենդանիների կերերի խանութում կամ կենդանիների խնամքի խանութում: Կենդանիների խնամքի 
շարժական կետերի գործունեությունը նույնպես թույլատրվում է: Առնվազն 6 ոտնաչափ 
հեռավորություն պահպանեք այն մարդկանցից, ովքեր ձեր ընտանիքի անդամ չեն, և կտորե դիմակ* 
կրեք:  
 

1. Արդյո՞ք բաց են ավտոմեքենաների վաճառակետերը:   
Ավտոմեքենաների վաճառքի կետերը կարող են աշխատել՝ վերանորոգման, ավտոմասերի, ինչպես նաև 
ցուցադրման և ինտերնետային վաճառքի համար, եթե նրանք հետևեն  սոցիալական (ֆիզիկական) 
հեռավորության պահպանման և վարակի վերահսկման  որոշակի պահանջներին: Կարելի է փորձարկել 
մեքենան, եթե վաճառակետը սահմանափակում է փորձնական վարման ընթացքում ավտոմեքենայի մեջ 
ուղևորների թիվը՝ մեկ հաճախորդի և աշխատակցի, ով նստած է հետևի նստատեղին՝ հակառակ 
կողմում, երբ կիրառելի է: Ե՛վ հաճախորդը, և՛ աշխատակիցը պետք է կտորե դիմակներ* կրեն: 

 

• Արդյո՞ք բաց են անձնական խնամքի բիզնեսները: 
Վարսավիրանոցները և գեղեցկության սրահները կարող են վերաբացվել, բայց  աշախատակիցները և 
հաճախորդները պետք է կտորե դիմակներ* կրեն: Ծառայությունները, որոնց ժամանակ անհրաժեշ է, 
որ հաճախորդը հանի կտորե դիմակը, թույլատրվում է, բայց այս ծառայությունների ժամանակ, ի 
հավելում կտորե դիմակին, աշխատակիցները պետք է դեմքի վահան կրեն: Ի հավելում, 
մատնահարդարման սալոնները, էսթետիկ խնամքի, մաշկի խնամքի և կոսմետոլոգիական 
ծառայությունները, էլեկտրոլոգիական ծառայությունները, մարմնի արվեստի մասնագետները,  
դաջվածքների և պիրսինգի հաստատությունները; մերսումներով թերապիայի ծառայությունները (ոչ 
առողջապահական հաստատություններում) նույնպես կարող են բացվել: Եթե դուք օգտվում եք այս 
ծառայություններից, ձեզ հետ բերեք կտորե դիմակ*, ցանկալի է ականջները ծածկող տեսակի և դա 
կրեք ամբողջ այցի ընթացքում, և խնդրում ենք, ուրիշներին մի բերեք ձեր ժամադրությանը:  
 

 Աշխատանք/զբաղվածություն 

• Կարո՞ղ եք արդյոք աշխատանքի գնալ:  
Այո: Եթե դուք աշխատում եք բիզնեսում, որին թույլատրվել է բաց լինել, դուք կարող եք աշխատանքի 
գնալ, պայմանով, որ հետևում եք սոցիալական (ֆիզիկական) հեռավորության պահպանման և վարակի 
վերահսկման որոշակի պահանջներին, երբ ուղևորվում եք աշխատանքի և այնտեղից տուն, ինչպես 
նաև աշխատավայրում եղած ժամանակ: Հնարավորության դեպքում առնվազն 6 ոտնաչափ 
հեռավորություն պահպանեք այն մարդկանցից, ովքեր ձեր ընտանիքի անդամ չեն և կտորե դիմակ* 
կրեք, երբ այլ մարդկանց հետ եք սերտորեն շփվում կամ հավանական է, որ կշփվեք: Բաց լինելու 

համար՝ բիզնեսը պետք է հետևի վարակի վերահսկման և սոցիալական (ֆիզիկական) հեռավորության 
պահպանման հետ կապված պահանջներին: Հարցրեք ձեր գործատուին COVID-19-ի տարածման 
հնարավորությունը նվազեցնելու եղանակների մասին, ինչպիսիք են աշխատանքային միջավայրի 
վերափոխումը, որպեսզի աշխատողները հնարավորություն ունենան անվտանգ հեռավորություն 
պահել այլ աշխատակիցներից և հաճախորդներից, այլընտրանքային աշխատանքային գրաֆիկները 
կամ տնից աշխատելու հնարավորությունը:  
 

• Կարո՞ղ եք դիմել գործազրկության նպաստ ստանալու, եթե տուժել եք COVID-19-ի արդյունքում:  
Եթե ձեր գործատուն նվազեցրել է ձեր աշխատանքային ժամերը կամ փակել է իր գործունեությունը 
COVID-19 պատճառով, հնարավոր է, որ դուք կարողանաք գործազրկության նպաստի հայտ 
ներկայացնել: Տես՝ https://www.edd.ca.gov/about_edd/coronavirus-2019.htm. 
 

Դպրոց, երեխաների խնամք, ճամբարներ և ուսուցում  

• Կարո՞ղ են արդյոք ձեր երեխաները խնամքի կենտրոն հաճախել։  
Այո: Երեխաների խնամքի կենտրոնները կարող են աշխատել, պայմանով, որ նրանք հետևեն 
Հրամանում նկարագրված պահանջներին:  

o Երեխաների խնամքը պետք է իրականացվի տասը (10) հոգանոց կամ ավելի փոքրաթիվ անփոփոխ 
խմբերով: «Անփոփոխ» նշանակում է, որ ամեն օր միևնույն տասը (10) կամ ավելի քիչ թվով 
երեխաներ են գտնվում նույն խմբում:  Երեխաները չեն կարող մի խմբից մյուսը տեղափոխվել:  

o Եթե երեխաների մեկից ավելի խմբերի են միաժամանակ խնամում նույն հաստատությունում, ապա 
յուրաքանչյուր խումբ պետք է լինի առանձին տարածքում, և այդ խմբերը չեն կարող միմյանց 
խառնվել:  

o Երեխաներիի յուրաքանչյուր խնամող պետք է լինի բացառապես երեխաների մեկ խմբի հետ: 

 

• Կարո՞ղ են ձեր երեխաները հաճախել դպրոց կամ քոլեջ։  
K-12 դպրոցները, քոլեջները և համալսարանները կարող են շարունակել աշխատել, բայց այնպիսի 
եղանակով, որը հնարավորինս անվտանգ է ուսանողների, ուսուցիչների և աշխատակազմի համար: 
Այս պահին դպրոցները, քոլեջները և համալսարանները կարող են շարունակել իրականացնել 
հեռավար ուսուցումը, սնունդ առաջարկել՝ վերցնելու համար և անհրաժեշտ գործառույթներ կամ 
Նվազագույն բիզնես գործունեություն իրականացնել:  
 

• Արդյո՞ք գրադարանները բաց են  
Գրադարանները կարող են բաց լինել և անհատական այցելությունների և/կամ մայթեզրից վերցնելու 
պայմանով, եթե շինությունը, որտեղ դրանք տեղակայված են, փակ չէ հանրության համար, և եթե հետևեն 
Հանրային Առողջապահության սոցիալական (ֆիզիկական) հեռավորության և վարակի վերահսկման 
պահանջներին: Դրանք կարող են փոխառությամբ տալ գրքեր, կինոնկարներ և մեկանգամյա 
օգտագործման իրեր (օրինակ ՝ տուն տանելու ձեռքի աշխատանքի հավաքածու), բայց պետք է 
սահմանափակեն խաղերի և խաղալիքների փոխառությունները: Հնարավոր դեպքերում, դուք պետք է 
տվյալ ապրանքի վրա «պահում» դնեք առցանց կամ հեռախոսային ամրագրման համակարգի միջոցով: 
Գրադարան այցելելիս կտորե դիմակ* կրեք և այլ հաճախորդներից և աշխատակիցներից 6 ոտնաչափ 
հեռավորություն պահպանեք: Եթե դուք շարժման խնդիրներ ունեք, չեք կարող առցանց ամրանգրել կամ 
տնից պետք է դուրս գաք միայն խիստ անհրաժեշտության դեպքում, քանի որ COVID-19-ի հետևանքով 

բարդություններ ունենալու բարձր վտանգի տակ եք, հարցրեք ձեր գրադարանին հնարավոր այլ 
տարբերակների մասին:  
 

• Կարո՞ղ են ձեր երեխաները հաճախել ճամբար: 
Այո: Նրանք կարող են ցերեկային ճամբարներ հաճախել (ներառյալ` սպորտային ճամբարներ` միայն 
հմտություններ զարգացնելու համար), մինչդեռ գիշերակացով ճամբարները դեռևս չեն բացվել: 
Ցերեկային ճամբարները որոշ փոփոխություններ կիրականացնեն` օգնելու աշխատակիցներին և 
ճամբարականներին հնարավորինս առողջ պահել: Որոշ օրինակներ ներառում են բարձ շփում 
ենթադրող գործողությունների սահմանափակում, երեխաներին բերելու  և տանելու ժամերի 
փոփոխություն և գործողությունների վերաձևավորում, որպեսզի ճամբարականները ավելի փոքր 
խմբերով լինեն: Եթե ձեր երեխան ճամբար գնա, պահանջեք նրանից կտորե դիմակ* կրել, բացառությամբ 
այն դեպքերի, երբ աշխատակիցները նրանց տեղեկացնում են, որ կարիք չունեն այն կրելու; հետևել 
սոցիալական (ֆիզիկական) հեռավորության պահանջներին; մնալ իրենց նշանակված խմբի հետ; և 
խուսափել բարձր հպման իրերի, օրինակ` նկարչական պարագաների, հանգստի սարգավորումների, 
հագուստի, խաղալիքների, գրքերի, խաղերի և էլեկտրոնային սարքերի համատեղ օգտագործումից:  
Հնարավորության դեպքում, թող նրանք ճամբար տանեն իրենց անձնական սննունդն ու թեթև 
ուտեստները։  
 

Առողջապահություն 

• Կարո՞ղ եք արդյոք դուրս գալ տնից՝ բժշկական օգնություն ստանալու կամ դեղորայք վերցնելու 
նպատակով։  
Այո, դուք կարող եք դուրս գալ այնպիսի կարևոր ծառայություններ ստանալու նպատակով, ինչպիսին է 
բժշկական օգնություն ստանալը և դեղորայք վերցնելը։ Առաջին հերթին զանգահարեք ձեր բժշկին, 
քանի որ շատերն այժմ առաջարկում են հեռաբժշկական ծառայություններ։ Նույն կերպ՝ ստուգեք՝ 
արդյո՞ք ձեր դեղերը կարող են առաքվել տուն:  
 

• Կարո՞ղ եք արդյոք ստանալ ընտրովի եւ կանխարգելիչ առողջապահական ծառայություններ։  
Կանխարգելիչ կարևոր ծառայությունները, ինչպիսիք են առողջ երեխայի ստուգողական այցերը, 
իմունիզացիան և այլ առողջապահական սկրինինգները, այդ թվում՝ քաղցկեղի սկրինինգները, չպետք է 
հետաձգվեն։ Հարմար և հասանելի լինելու դեպքում՝ դիտարկեք  հեռաբժշկության կամ տեսակապի 
միջոցով պայմանավորվածությունների հնարավորությունը։ Բացի դրանից, առողջապահական 
ծառայություն մատուցող հաստատությունները կարող են առաջարկել ընտրովի բժշկական 
ծառայություններ, եթե առողջապահական համակարգը COVID-19-ով վարակված հիվանդներին 
սպասարկելու անհրաժեշտությամբ գերծանրաբեռնված չէ, և հաստատությունները 
համապատասխանում են որոշ չափանիշների (օրինակ՝ անհատական պաշտպանության միջոցների 
առկայություն)։ Այնուամենայնիվ, քանի որ COVID-19-ը դեռևս մեծ ռիսկ է ներկայացնում, Հանրային 
Առողջապահությունը խորհուրդ է տալիս հանգամանորեն դիտարկել ցանկացած ընտրովի 
պրոցեդուրայի կամ վիրահատության անհրաժեշտությունը։   
 

• Կարո՞ղ եք արդյոք օգտվել ատամնաբուժական ծառայություններից։ 
Ատամնաբուժական ծառայությունները COVID-19-ի տարածման ավելի բարձր ռիսկ են ներկայացնում։ 
Այդ պատճառով ներկայումս կարող է տրամադրվել միայն հրատապ բուժօգնություն և որոշ ոչ 
հրատապ ատամնաբուժական ծառայություններ։ Խոսեք ձեր ատամնաբույժի հետ՝ պարզելու, թե ինչ 

ծառայություններ են հասանելի։  
 

• Կարո՞ղ եք արդյոք մասնակցել վարքագծային առողջության խնդիրներ կամ թմրամիջոցներից 
կախվածություն ունեցող անձանց խմբային հանդիպումներին։   
Դուք կարող եք գնալ խմբային խորհրդատվության և մասնակցել փոխօգնության, օրինակ՝ Ալկոհոլային 
նյութերից կամ թմրանյութերից կախվածություն ունեցող անձանց անանուն խմբերի հանդիպումներին, 
եթե ներկա է 10-ից պակաս անձ, և դուք հետևում եք սոցիալական (ֆիզիկական) հեռավորության և 
վարակի վերահսկման պահանջներին։ Կարող եք նաև օգտվել հեռախոսով կամ տեսակոնֆերանսի 
միջոցով անցկացվող սեսիաներից, եթե դրանք հասանելի են և բավարարում են ձեր կարիքները։ 
 

• Կարո՞ղ եք տնից դուրս գալ արյուն նվիրաբերելու համար։  
Կարող եք շարունակել արյուն տալ Կարմիր Խաչի կենտրոններում և արյան նվիրատվության վայրերում։  
Արյան նվիրատվությունը չի արգելվում Հրամանով, եթե պահպանվում են սոցիալական (ֆիզիկական) 
հեռավորության պահանջները։ Կարմիր Խաչը կշարունակի ընդունել արյան նվիրատվություններ, 
որպեսզի օգնի բավարարել հիվանդների կարիքները։Այն ձեռնարկել է նոր միջոցներ՝ համոզվելու, որ 
արյան նվիրատվության վայրերն ու կենտրոնները ավելի անվտանգ են դոնորների և անձնակազմի 
համար։ Պետք է պատրաստ լինեք կրել կտորե դիմակ* այնտեղ գտնվելու ժամանակ։ 
 

Գնումներ և ռեստորաններ  

• Արդյո՞ք բաց են առևտրի կենտրոնները և մոլերը։   
Փակ և բացօթյա առևտրային մոլերը, առևտրային կենտրոնները, սթրիփ (strip) և աութլեթ (outlet) 
մոլերը, փոխանակման հանդիպումները (swap meets) կարող են սահմանափակ 
հնարավորություններով վերաբացվել խանութներից գնումների համար, եթե նրանք պատրաստ են, 
կիրառեն և փակցնեն Շրջանի Առևտրային կենտրոնների շահագործման արձանագրությունները:  
Հաճախորդները պետք է կրեն կտորե դիմակներ*, իսկ հաճախորդների թիվը կսահմանափակվի` 
ապահովելու սոցիալական (ֆիզիկական) հեռավորության պահպանումը: Այս առևտրային 
կենտրոնների և մոլերի բարձր ռիսկայնության բիզնեսները (օր.՝ կինոթատրոնները, բարերը և 
խաղահրապարակները) պետք է ժամանակավորապես փակ մնան: Շինությունների ներսում գտնվող 
առևտրային կենտրոնների Ֆուդ քրորթերի ճաշելու և նստելու տարածքները առայժմ փակ են, բայց այս 
առևտրային կենտրոնների ռեստորանները կարող են առաջարկել սնունդ` առաքման, դուրս տանելու 
և բայօթյա նստելու համար:   
 

• Արդյո՞ք ռեստորանները բաց են:  
Ռեստորանները, սրճարանները, շարժական սրճարաններն ու նմանատիպ բիզնեսները կարող են բաց 
լինել առաքման, մեքենայից գնելու, դուրս տանելու և բացօթյա սեղանների մոտ ճաշելու համար: Փակ 
տարածքում ճաշելն այս պահին չի թույլատրվում և ռեստորանների ներսի բարերը փակ են: 
Ռեստորանները պետք է սահմանափակեն բացօթյա ճաշողների թիվը, որպեսզի նրանք 
հնարավորություն ունենան սոցիալական (ֆիզիկական) հեռավորություն պահպանել:    
Եթե դուք ճաշում եք ռեստորանի բացօթյա մասում, միայն 6 հոգի կարող են նստած լինել ձեր սեղաի 
մոտ: Հնարավորության դեպքում սպասեք ձեր մեքենայի մեջ, մինչև ձեզ համար նստելու տեղ լինի:  Եթե 
դուք մտնում եք բացօթյա ճաշելու տարածք կամ սպասում եք նախասրահում, հյուրընկալման կամ 
գրանցման սեղանի մոտ, երշիկեղենի բաժնում, վալետ կայանատեղում կամ սպասելու համար 
նախատեսված այլ վայրում, խնդրում ենք 6 ոտնաչափ կամ ավելի հեռավորություն պահպանեք այն 
մարդկանցից, ովքեր ձեր ընտանիքի անդամները չեն և կրեք կտորե դիմակ*: Դուք կարող եք հանել 

կտորե դիմակը սեղանի մոտ նստած ժամանակ և ուտելիս և/կամ խմելիս:  
 

• Ինչպե՞ս կարող եք ստանալ անվճար կամ զեղչված սնունդ։  
Անվճար կամ զեղչված գներով սնունդ կամ ուտելիք տրամադրող սննդի կետերը և սննդի բանկերը 
խրախուսվում են շարունակել մատուցել այս ծառայությունները։ Այցելեք 
www.covid19.lacounty.gov/food՝ կայքը հասանելի ռեսուրսների վերաբերյալ լրացուցիչ 
տեղեկությունների համար։ 
 

Հավատքի/կրոնական ծառայություններ  
• Կարո՞ղ եք արդյոք հաճախել հավատքի/կրոնական ծառայություններին:   

Դուք կարող եք անձամբ հաճախել հավատքի ծառայությունների, եթե փակցված են և պահպանվում են 
Շրջանի Պաշտամունքի վայրերի վերաբերյալ Արձանագրությունների  սոցիալական հեռավորության և 
վարակի վերահսկման պահանջները:  Օրինակ՝ հաճախելիությունը շինությունների ներսում պետք է 
սահմանափակվի շենքի կարողությունների 25%-ով կամ ամեն ծառայության ժամանակ 
առավելագույնը 100 մասնակիցներով, որը որ ավելի ցածր է: Բացօթյա տարածքներում 
ծառայություններին հաճախողների առավելագույն թիվ չկա, բայց մասնակիցները պետք է կարողանան 
միմյանցից առնվազն 6 ոտնաչափ հեռավրություն պահպանել:  Պաշտամունքի վայրերին նույնպես 
խստորեն խորհուրդ է տրվում շարունակել վիրտուալ ծառայությունները (օր.՝ վեբինար, 
տելեկոնֆերանսներ կամ ուղիղ եթերներ) այն մարդկանց համար, ում մոտ COVID- 19-ի հետևանքով 
ծանր հիվանդանալու հավանականությունն ավելի բարձր է: Գործընթացները, որոնք կարող են 
տարածել COVID-19-ը, նույնպես պետք է փոփոխվեն: Օրինակ՝ չփոխանցել միմյանց 
նվիրաբերությունների սկուտեղը կամ զամբյուղները և մասնակիցները պետք է բերեն իրենց 
անձնական աղոթագրքերը, գորգերը կամ անմիջական հպման այլ իրեր, որոնք օգտագործվում են 
արարողությունների ժամանակ: Ինչպես նաև, երգելն ու վանկարկելը պետք է արվի միայն բացօթյա 
վայրերում` պահպանելով շատ ավելի մեծ ֆիզիկական հեռավորություն կամ այլընտրանքային 
եղանակներով (օրինակ` ինտերնետային հեռարձակում), որպեսզի հավատացյալ անդամները 
կարողանան այս գործողություններն իրականացնել անհատապես` իրենց անձնական տներում:   

• Կարո՞ղ են հավատքի կազմակերպություններն առաջարկել աջակցության ծառայություններ կամ 
խորհրդատվություն:   
Հավատքի կազմակերպությունները կարող են տրամադրել կարևոր աջակցության ծառայություններ, 
օր.՝ սննդի բանկերը, եթե նրանք հետևեն սոցիալական (ֆիզիկական) հեռավորության պահանջներին:  
Եթե հեռավար խորհրդատվությունը կիրառելի չէ, նրանք կարող են առաջարկել հավատքի վրա 
հիմնված խորհրդատվություն, եթե 10 կամ ավելի քիչ թվով մարդիկ են ներկա, և նրանք հետևում են 
սոցիալական (ֆիզիկական) հեռավորության պահանջներին:    
 

• Կարո՞ղ եք արդյոք աշխատել հավատքի կազմակերպության գրասենյակում:  
Եթե դուք աշխատում եք հավատքի վրա հիմնված կազմակերպության գրասենյակում և չեք կարող 
կատարել ձեր աշխատանքը տնից, կարող եք վերադառնալ գրասենյակ: Սակայն, եթե դուք 65 
տարեկան կամ ավելի տարեկան եք, հղի եք կամ ունեք քրոնիկական առողջական խնդիրներ, ապա 
պետք է հարցնեք՝ արդյո՞ք կարող են ձեզ այնպիսի աշխատանք հանձնարարել, որը կարող եք կատարել 
տնից, քանի որ ավելի հավանական է, որ դուք լրջորեն կհիվանդանաք COVID-19-ով վարակվելու 
դեպքում : 

Հավաքներ և միջոցառումներ  
• Արդյո՞ք թույլատրվում են կոնֆերանսներ, ժողովներ կամ մեծ միջոցառումներ։  

Ոչ։ Մեծ միջոցառումները, ինչպիսիք են կոնֆերանսները կամ կոնֆերանսների համար նախատեսված 
տարածքներում միջոցառումները, դեռևս չեն թույլատրվում։  
 

• Արդյո՞ք թույլատրվում  է ավտոմեքենաներով շքերթների անցկացումը:  

Կարելի է անցկացնել ավտոմեքենաներով շքերթներ, եթե դրանք բավարարում են բոլոր տեղական 
հրամանագրերի պահանջները, երթևեկության վերահսկման պահանջներին, ինչպես նաև 
նահանգային, տեղական և մնացած բոլոր պահանջները, որ նկարագրված են Շրջանի՝ 
Ավտոմեքենաներով շքերթների մասին արձանագրությունում:  
Եթե կազմակերպությունը կազմակերպում է շքերթը, այն պետք է կազմակերպիչ նշանակի, որպեսզի 
ապահովի այդ օրենքների պահպանումը: Ավտոմեքենաներով շքերթներին չեն կարող մասնակցել 
հեծանիվներ, մոտոցիկլետներ կամ տանիքը բաց ավտոմեքնա կամ առանց դռների փոխադրամիջոց, 
օր.՝ գոլֆի սայլակներ վարող մարդիկ: Եթե ավտոմեքենայի պատուհաններից որևէ մեկը բաց է, 
ուղևորները պետք է դիմակ կրեն:  
 

• Արդյո՞ք դուք կամ ձեր ընտանիքը կարող է կազմակերպել հավաքույթ կամ խնջույք։  
Ոչ: Անհատական և ընտանեկան ոչ մի չափի հավաքույթ կամ խնջույք չի թույլատրվում: 
Այնուամենայնիվ, այժմ թույլատրվում են ավտոմեքենաներով շքերթները, որպեսզի ավարտական 
միջոցառումները, ծննդյան տոները և այլ հատուկ օրերը և ձեռքբերումները անվտանգ եղանակով 
նշվեն: Կանոնների և պահանջների համար՝ տես՝ Ավտոմեքենաներով շքերթների մասին 
արձանագրությունները: 
 

Խնամք 

• Կարո՞ղ եք արդյոք խնամել ընտանիքի անդամին, ընկերոջը կամ ընտանի կենդանուն, ովքեր ունեն 
խնամքի կարիք իրենց տանը կամ տանել նրանց անհրաժեշտ ժամադրությունների:   
Այո։ Դուք կարող եք խնամք տրամադրել խոցելի և խնամքի կարիք ունեցող անձանց և կենդանիներին, 
ներառյալ` նրանց ժամադրությունների տանելը: Այնուամենայնիվ, դուք պետք է նախազգուշական 
միջոցներ ձեռնարկեք, օրինակ՝ հավաստիանաք, որ ջերմություն կամ հիվանդության ախտանշաններ 
չունեք մինչ խնամքի նպատակով դուրս գալը, հնարավորության դեպքում մյուսներից  առնվազն 6 
ոտնաչափ հեռավորություն պահեք, կտորե դիմակ* (կամ բժշկական դիմակ՝ հիվանդ անձին խնամելու 
դեպքում) կրեք, հաճախ լվացեք  ձեր ձեռքերը կամ օգտագործեք առնվազն 60% սպիրտային հիմքով 
ձեռքերի ախտահանիչ միջոց, այդ թվում՝ նրանց տուն ժամանելուց և այնտեղից դուրս գալուց 
անմիջապես հետո։  
 

• Կարո՞ղ եք այցելել մտերիմ անձանց հիվանդանոցում, վերականգնողական հաստատությունում կամ 
այլ խնամքի գիշերօթիկ հաստատությունում։ 
Հիվանդներին/բնակիչներին, այցելուներին և բժշկական անձնակազմին պաշտպանելու նպատակով 
լիցենզավորված բժշկական հաստատություններում (օր.՝ վերականգնողական հաստատությունները և 
խնամքի գիշերօթիկ հաստատությունները) և որոշ հիվանդանոցներում, դեմառդեմ այցելություններ 
դեռևս չեն թույլատրվում՝ բացառությամբ որոշակի հանգամանքների դեպքում, (օր.՝ երեխաների 
այցելությունները և մահամերձ անձանց այցելությունները)։ Սակայն, եթե ընդհանուր կացության 

հաստատությունները 28 օրվա ընթացքում COVID-19-ի նոր դեպքեր չեն ունեցել, դրանք այդժամ կարող 
են թուլացնել այդ սահմանափակումները և հավելյալ այցելություններ թույլատրել: Նմանապես, քանի 
որ շատ հիվանդանոցներ այժմ կիրառում են դիմակների քաղաքականություն և ախտանիշների 
ստուգման քաղաքականություն, այժմ որոշները թույլատրում են այցելություններ: Եթե ձեր մտերիմը 
հաստատությունում է, հարցրեք` թե արդյոք նրանք թույլատրում են այցելություններ: Եթե ոչ, խնդրում 
ենք օգտվել հաղորդակցվելու  այլ տարբերակներից, օրինակ՝ հեռախոսազանգերից, տեքստային 
հաղորդագրություններից և տեսազանգերից։ 
 

Բնակարանային ապահովվածություն և անվտանգություն 
• Ինչպե՞ս կարող եք հրամանը կատարել, եթե անօթեւան եք:  

Անօթևան անձանց խորհուրդ է տրվում փորձել մնալ ընտանիքի կամ ընկերների հետ, գտնել 
կացարանի տարբերակներ կամ դիմել արտակարգ իրավիճակների համար նախատեսված 
ռեսուրսների, օրինակ՝ ապաստարանների։ Ռեսուրսների վերաբերյալ լրացուցիչ տեղեկություն 
ստանալու համար կարող եք զանգահարել 2-1-1։ Այլ անձանց հետ սերտ շփում ունենալու դեպքում 
նաև պետք է կրեք կտորե դիմակ*  և հնարավորության դեպքում այլ մարդկանցից պահպանեք 6 կամ 
ավելի ոտնաչափ հեռավորություն։  

 

• Արդյո՞ք պետք է տանը մնաք, եթե այնտեղ բռնություն կա:  
Ոչ։ Զանգահարեք 2-1-1՝ պարզելու, թե ինչ անվտանգ և աջակցող կացարանի այլընտրանքներ կան։ 
Դուք չպետք է մնաք այնպիսի միջավայրում, որն անվտանգ չէ:  

 

• Կարո՞ղ եք արդյոք մնալ հանրակացարաններում, ապաստարաններում կամ համատեղ բնակության 
այլ վայրերում։  
Այո, սակայն պետք է կատարեք հիվանդության տարածումը նվազեցնելու նպատակով 
հաստատության սահմանած բոլոր միջոցները։ Այլ անձանց հետ սերտ շփում ունենալու դեպքում նաև 
պետք է կրեք կտորե դիմակ*  և հնարավորության դեպքում այլ մարդկանցից պահպանեք 6 կամ ավելի 
ոտնաչափ հեռավորություն։   

 

• Կարո՞ղ եք արդյոք վտարվել ձեր տնից կամ բնակարանից, քանի դեռ հրամանն ուժի մեջ է։  
Տեղական իրավական որոշ համակարգեր սահմանել են վարձակալողի պաշտպանություն հրամանի 
ժամանակ։ Դիմեք ձեր քաղաքի համապատասխան կառույցին՝ պարզելու՝ արդյոք վտարումից 
պաշտպանություն է սահմանված  «Ավելի անվտանգ է տանը» հրամանի ընթացքում։ Վտարման 
մորատորիումների և վարձավճարների սառեցման վերաբերյալ լրացուցիչ տեղեկություն ստանալու 
համար՝ այցելեք  https://dcba.lacounty.gov/noevictions.  
V D 

Իրավական և քաղաքացիական գործունեություն  
 

• Կարո՞ղ եք արդյոք դուրս գալ տնից Դատարանի հրաման կատարելու համար։  
Այո։ Դուք կարող եք դուրս գալ տնից Դատարանի կամ կատարողական  հրաման կատարելու համար, 
սակայն պետք է պահպանեք սոցիալական (ֆիզիկական) հեռավորություն և կրեք կտորե դիմակ*  այլ 
անձանց հետ սերտ շփում ունենալու դեպքում, ինչպես նաև ձեռնարկեք վարակի վերահսկման 



ՆՈՐ ԿՈՐՈՆԱՎԻՐՈՒՍ (COVID-19) 
Առողջապահության Պատասխանատուի Հրամանի Ազդեցությունն Առօրյա Կյանքի Վրա, ՀՏՀ 

Los Angeles County Department of Public Health 
www.publichealth.lacounty.gov 
7/06/20 COVID-19 Health Officer Orders’ Impact on Daily Life FAQs (Armenian) 

13 

 

 

նախազգուշական միջոցներ։  

 

• Կարո՞ղ եք արդյոք դուրս գալ տնից քաղաքացիության թեստ հանձնելու համար։  
Դաշնային կառավարությունը կորոշի՝ արդյոք քաղաքացիության թեստեր կանցկացվեն։ Խնդրում ենք 
կապ հաստատել կառավարության՝ թեստերն անցկացնող գործակալության հետ՝ պարզելու, թե արդյոք 
պետք է ներկայանաք։ Եթե ձեզնից պահանջվում է ներկայանալ, կրեք կտորե դիմակ* և այնտեղ գտնվելու 
ժամանակ պահպանեք սոցիալական (ֆիզիկական) հեռավորություն։ Եթե հիվանդ եք, մնացեք տանը և 
թեստը կազմակերպող գործակալությունից հարցրեք՝ արդյոք թեստը կարող է այլ օր նշանակվել կամ 
հնարավորության դեպքում արդյոք կարող եք այն տնից հանձնել։ 

 

• Արդյո՞ք կարող եք ամուսնանալ:   
Այո: երկրպագության վայրերը կարող են  հարսանիք անցկացնել, եթե հետևեն Պաշտամունքի վայրերի 
վերաբերյալ Արձանագրության  պահանջներին: Եթե ամուսնությունն իրականցվում է պաշտանմունիք 
վայրի դրսի մասում, արարողությունը պետք է սահմանափակվի հետևյալ մարդկանց մասնակցությամբ. 
ամուսնացող զույգ, պետական պաշտոնյա և վկա: Սակայն դուք կարող եք կենդանի հեռարձակել կամ 
նկարահանել արարողությունը, որպեսզի մյուսները նույնպես կարողանան վիրտուալ կերպով 
մասնակցել կամ հետո դիտել ամուսնությունը: Քանի որ հավաքներ դեռևս չեն թույլատրվում, 
ամուսնական հյուրասիրություն/ընդունելություն չի կարելի իրականացնել: Կարդացեք Հարսանիքներ 
իրականացնելու ուղղեցույցը կամ այցելեք Լոս Անջելես Շրջանի գործադիր պաշտոնակատարիվեբ կայք 
https://www.lavote.net/home/county-clerk/marriage-licenses-ceremonies/general-info`  հավելյալ 
տեղեկությունների համար:  
 
Նահանգապետ Նյուսոմը ստորագրել է գործադիր հրաման որը մինչև 2020թ․-ի հունիսի 29-ը թույլ է 
տալիս չափահասներին ստանալ ամուսնության թույլտվություն տեսակոնֆերանսի միջոցով։  Սա 
թույլատրվում է տեղի Շրջանի քարտուղարի հայեցողությամբ, եթե երկու չափահաս անձինք էլ գտնվում 
են Կալիֆոռնիայում, կամ նրանցից առնվազն մեկը Լոս Անջելես Շրջանի բնակիչ է։ Երկու անձինք էլ 
պետք է ներկա լինեն տեսակոնֆերանսին տեսա/լսողական հնարավորություններով սարքի միջոցով 
(համակարգիչ, նոթուբուք կամ հեռախոս) և ինտերնետային կապով։ Նրանք նաև պետք է ներկայացնեն 
կառավարության կողմից տրված նույնականացման վավեր փաստաթուղթ և ունենան  վավեր կրեդիտ 
քարտ։ Այցելեք Լոս Անջելես Շրջանի Քարտուղարի կայք՝ https://www.lavote.net/home/county-
clerk/marriage-licenses-ceremonies/general-info՝ պարզելու՝ արդյոք այս տարբերակը կգործի ձեզ համար, 
կամ զանգահարեք 1-800-201-8999, ընտրեք 1՝ սպասողների ցանկում հայտնվելու համար։ Ի հավելումն,  
երկրպագության վայրերը կարող են  հարսանիք անցկացնել, եթե հետևեն Պաշտամունքի վայրերի 
վերաբերյալ Արձանագրության  պահանջներին:  

 

• Կարո՞ղ եք մասնակցել հանրային ցույցի:  
Որպես անհատ, ձեր իրավունքների սահմանում է քաղաքական կարծիք արտահայտելը, ներառյալ` 
կառավարությանը պահանջով դիմելը և հանրային ցույցին մասնակցելը: Համավարակի ժամանակ 
անձերի մասնակցությամբ հավաքները կարող են վտանգավոր լինել, քանի որ, նույնիսկ եթե պահպանեք 
սոցիալական (ֆիզիկական) հեռավորություն, տարբեր ընտանիքների անդամների միասին հավաքվելը` 
COVID-19- ի լայնորեն փոխանցման ավելի մեծ վտանգ է ներկայացնում:  Նման հավաքները կարող են 
հանգեցնել վարակի, հոսպիտալացման և մահվան տեմպերի  աճին, հատկապես` առավել խոցելի 
բնակչության շրջանում: Այնպիսի գործողությունները, ինչպիսիք են վանկարկելը, բղավելը, երգելը և 

խմբակային ասմունքը, կարող են շնչառական կաթիլներն ավելի հեշտորեն տարածել` դարձնելով խիստ 
կարևոր, որ այս գործողությունների մեջ ներգրավվող մարդիկ ամբողջ ժամանակ դեմքի ծածկոցներ կրեն:  
 
Եթե դուք սերտորեն շփվել եք (6 ոտնաչափից ավելի քիչ հեռավորություն` 15 րոպեից ավելի 
տևողությամբ) դեմքի ծածկոցներ չկրող մարդկանց հետ, ովքեր ձեր տնային տնտեսության 
անդամները չէին, դուք պետք է համարեք ձեզ COVID-19-ով հնարավոր վարակված և պետք է տանը 
մնաք 14 օր և ստուգեք ձեզ մոտ COVID-19-ի ախտանիշերի առկայությունը:  

• Եթե դուք ապրում եք տարեց կամ բարձր ռիսկային խնդիրներ ունեցող մարդկանց հետ, դուք 
պետք է փորձեք նաև 6 ոտնաչափ հեռավորություն պահպանել և դեմքի ծածկոց կրել, երբ նրանց 
հետ եք տանը:   

• Եթե ձեզ մոտ COVID-19-ի ախտանիշեր զարգանան, զանգահարեք ձեր բուժաշխատողին և խոսեք 
նրա հետ թեստավորման անհրաժեշտության վերաբերյալ:  

Եթե դուք որոշել եք անձամբ մասնակցել հավաքների, ապա կան ռազմավարություններ` նվազեցնելու 
ձեր և ուրիշների նկատմամբ ռիսկերը:  

 

Ֆիթնես և հանգիստ 

• Կարո՞ղ եք արդյոք գնալ մարզասրահ/ֆիթնես կենտրոն կամ լողավազան։   
Մարզասրահները, ֆիթնես կենտրոնները; ֆիթնեսի հետ կապված ստուդիաները, ինչպիսիք են` 
յոգայի, պիլատեսի, պարի, գիմնաստիկայի և մարտական արվեստների ստուդիաները կարող են 
բացվել, եթե հետևեն վերաբացման կանոններին: Եթե մարզասրահ կամ ֆիթնես կենտրոն այցելեք, դուք 
պետք է  կտորե դիմակ* և ձեռնոցներ կրեք այնտեղ գտնվելու ամբողջ ընթացքում, նույնիսկ մարզվելիս, 
բացառությամբ` լողալիս կամ ցնցուղ նդունելիս: Մարզասրահները/ֆիթնես կենտրոնները կարող են 
առաջարկել խմբային կամ անհատական դասեր, եթե պահպանեն սոցիալական (ֆիզիկական) 
հեռավորության պահանջները և բացառվի անձը անձի հետ ֆիզիկական շփումը: Բարձր շփում 
ենթադրող ծրագրեը, օրինակ` խմբային սպորտային միջոցառումները, կազմակերպված մրցույթները, 
փիկ-ափ բասկետբոլը և կազմակերպված վազքի մրցումները չի թույլատրվում: Լողավազանները և 
ցայտաղբյուրներով խաղահրապարակները կարող են բացվել, բայց տաք բաղնիքները, ջակուզիները, 
սպա-լողավազանները, խմբակային լողի պարապմունքները, լողավազանային խնջույքներն ու 
միջոցառումները չեն թույլատրվում:  

Մարզասրահում ձեզ և ուրիշներին COVID-19-ից պաշտպանելու նպատակով, մի գնացեք ավելի վաղ, 
կամ մի մնացեք պարապմունքից հետո; հնարավորինս առնվազն 6 ոտնաչափ հեռավորություն 
պահպանեք ուրիշներից; և բերեք ձեր անձնական սրբիչը և սարքավորումները (օր.` յոգայի գորգ, 
ակնոցներ, քթի սեղմակներ, լողադիմակներ). Եթե դուք COVID-19-ի հետևանքով ծանր հիվանդանալու 
վտանգի տակ եք (օր.` դուք 65 տարեկան կամ ավելի մեծահասակ եք և/կամ ունեք նախապես 
հաստատված ակտիվ կամ անկայուն առողջական խնդիր), հարցրեք, թե արդյոք նրանք ունեն հատուկ 
ժամեր կամ ամրագրման համակարգ, որպեսզի դուք կարողանաք հնարավորինս խուսափել ուրիշների 
հետ շփումից:  

 

• Արդյո՞ք բաց են լողավազանները։  
Հանրային լողավազանները և մարզասրահների /ֆիթնեսների և ընդհանուր բնակության 
հաստատությունների (բնակարաններ, կոնդոմինիումներ և բնակարաների սեփականատերերի 

ասոցիացիաներ) կարող են բացվել, եթե հետևեն վերաբացման կանոններին:  Դուք կարող եք խմբային 
կամ անհատական լողի դասեր վերցնել, բայց մարզիչները հնարավորության դեպքում պետք է 
սովորեցնեն տախտակամածից, և լողի թիմային միջոցառումները չեն թույլատրվում:  

 

Ընդհանուր բնակության հաստատությունների լողավազաններից կարող են օգտվել միայն նույն 
տնային տնտեսության անդամների խմբերը, ովքեր ապրում են այդ շինությունում, և գործում են 
միաժամանակ լողավազանից և սպայից օգտվող մարդկանց թվի սահմանափակումներ: Եթե դուք ձեր 
անձնական լողավազանն ունեք, որը գտնվում է ձեր առանձնատանը, դուք և ձեր ընտանիքի 
անդամները կարող եք դրանից օգտվել, բայց չեք կարող հյուրընկալել խնջույքներ կամ հավաքույթներ: 
Եթե դուք որևէ լողավազանում եք, խնդրում ենք, համատեղ մի օգտագործեք սրբիչներ, խմիչք կամ 
սնունդ ձեր ընտանիքի անդամ չհանդիսացող որևէ անձի հետ; բերեք ձեր անձնական լողադիմակները և 
քթի սեղմակները; և ջրից դուրս գտնվելիս կտորե դիմակ* կրեք և 6 ոտնաչափ հեռավորություն 
պահպանեք այն մարդկանցից, ովքեր ձեր ընտանիքից չեն:  

 

• Կարո՞ղ եք արդյոք գնալ/երեխաներին տանել այգի։  
Այո, սակայն այգում գտնվելու ժամանակ պետք է 6 ոտնաչափ հեռավորություն պահպանեք ձեր տան 
անդամ չհանդիսացող անձանցից։ Այնուամենայնիվ, փակ և բացօթյա խաղադաշտերն ու 
լողավազանները կմնան փակ։ 

 

• Արդյո՞ք բացօթյա հանգստի տարբերակները, օրինակ՝ արահետները, լողափներն ու գոլֆի դաշտերը 
բաց են։  
Արահետները, լողափները և այլ բացօթյա հանգստի վայրերը, այդ թվում՝ գոլֆի խաղադաշտերը, թենիսի 
և փիքլբոլի խաղադաշտերը, հրաձգության և նետաձգության վայրերը, ձիասպորտի կենտրոնները, 
ինքնաթիռի մոդելների կենտրոնները, համայնքային այգիները և հեծանիվի զբոսայգիները կարող են 
վերաբացվել՝ պայմանով, որ այցելուները պահպանեն սոցիալական (ֆիզիկական) հեռավորության և 
հասանելիության կանոնները։ Այնուամենայնիվ, այս վայրերում չեն կարող անցկացվել հանգստի 
ծրագրեր կամ հանրային միջոցառումներ։ Ձկնորսության վարձված ուղևորությունները և փոքր խմբերով 
չարտերները նույնպես թույլատրվում են,` պայմանով որ պահպանվեն սոցիալական (ֆիզիկական) 
հեռավորության և վարակի վերահսկման կանոնները: Ձեր նավակի վրա գտնվող յուրաքանչյուր ոք  
(բացի անձնակազմից) պետք է ձեր տնային տնտեսության անդամ լինի և դուք չպետք է ուրիշներին շատ 
մոտ վարեք կայանման տարածքում:  
Խաղահրապարակները, ցայտաղբյուրներով խաղահրապարակները, ջրային հաստատություները և 
սննդի կետերը դեռևս փակ են: Բասկետբոլի, վոլեյբոլի, բեյսբոլի և ֆուտբոլի դաշտերը հանրային 
վայրերում նույնպես առայժմ փակ են մնում: Սակայն, փողոցները կամ այլ տարածքներ կարող են 
մեքենաների երթևեկության համար ժամանակավորապես փակվել՝ հանգստի, օրինակ՝ քայլելու կամ 
հեծանիվ վարելու համար, սակայն փակ փողոցներում միջոցառումներ կամ հավաքներ չեն կարող 
անցկացվել։  
Տե՛ս Վերաբացման արձանագրությունը այն վայրի համար, որը ցանկանում եք այցելել՝ ստանալու 
թույլատրված և արգելված գործողությունների մասին լրացուցիչ տեղեկություն։   

 

• Կարո՞ղ եք վարձել կամ դուրս հանել բացօթյա սարքավորումներ:  

Բացօթյա սարքավորումներ, օրինակ` կայակները, ճամփորդել կամ թիավարելու տախտակնեը, 
կանոյները, հեծանիվները,  ձկնորսական պարագաներ և սաղավարտներ կարող են մատչելի լինել 
վարձակալության համար, եթե շահագործողները կարող են հետևել մաքրման պահանջներին: Սակայն, 
հնարավորության դեպքում, դուք պետք է բերեք ձեր սեփական սարքավորումները, քանի որ 
սարքավորումների ընդհանուր օգտագործումը կարող է մեծացնել COVID-19-ի տարածման ռիսկը: 

 

• Ի՞նչ սպորտաձևերով կարող եք զբաղվել դուք կամ ձեր երեխաները։  
Դուք կարող եք զբաղվել բացօթյա հանգստի գործողություններով կամ սպորտաձևերով, ինչպիսիք են 
քայլելը, արշավը, հեծանվավազքը, վազքը կամ ձիասպորտը, եթե հետևում եք սոցիալական 
(ֆիզիկական) հեռավորության և Շրջանի համապատասխան Վերաբացման արձանագրության  
պահանջներին: Դուք կարող եք նաև զբաղվել առանց հպման որոշ սպորտաձերով, ինչպիսիք են` գոլֆը, 
թենիսը կամ փիկլբոլը: Դուք չեք կարող զբաղվել այն սպորտաձերով, որոնք ներառում են ընդհանուր 
օգտագործման սարքավորումներ կամ ֆիզիկական շփում, օր.` բասկետբոլ, ֆուտբոլ, վոլեյբոլ, բեյզբոլ, 
փեյնթբոլ կամ փոքր գոլֆ` ձեր ընտանիքի անդամներից դուրս որևէ մեկի հետ, և երիտասարդական 
սպորտային ակումբները դեռևս փակ են:   

 

• Կարո՞ղ եք կինոթատրոններ այցելել:  
Կինոթատրոնները դեռևս չեն բացվել, բայց ավտոկինոթատրոնները բաց են, բայց հարկավոր է հետևել 
սոցիալական (ֆիզիկական) հեռավորության և վարակի վերահսկման գործընթացներին:   

 

• Կարո՞ղ եք գնալ թանգարան, բուսաբանական այգի կամ պատկերասրահ, կենդանաբանական այգի 
կամ ակվարիում:  
Թանգարաների և պատկերասրահների, բուսաբանական այգիների, կենդանաբանական այգիների և 
ակվարիումների բացօթյա տարածքները բաց են, բայց այս հաստատությունների շինությունների 
ներսում գտնվող մասերը և ցուցահանդեսները այս պահին փակ են: Փակ են այս հաստատությունների 
է շինությունների ներսում գտնվող խաղահրապարակները, մագլցելու կառույցները, 
կենդանաբանական այգիները, որտեղ կենդանիներին կարելի է շոյել, կինոթատրոնները: Այս 
հաստատությունների ինտերակտիվ ցուցահանդեսները նույնպես փակ են և ցուցադրությունները 
(ներառյալ` կենդանիների մասնակցությամբ շոուները) կարող են իրականացվել, միայն եթե 
պահպանվում են սոցիալական (ֆիզիկական) հեռավորության և սանիտարական ցուցումները: 
Որպեսզի օգնեք կանխարգելել COVID-19-ի տարածումը, խնդրում ենք ձեր այցելության  ժամանակ 
ներառել միայն ձեր ընտանիքի անդամներին, ձեր տոմսերը նախապես առցանց գնեք և խուսափեք 
ավտոմեքենաների ընդհանուր օգտագործումից, կրեք կտորե դիմակ*  և 6 ոտնաչափ հեռավորություն 
պահպանեք աշխատակիցներից և այլ այցելուներից:  

 

• Կարո՞ղ եք մասնագիտական մարզական միջոցառումների մասնակցել: 

Մասնագիտական մարզաձևերն ու մարզումները կարող են վերսկսվել, բայց այս պահին բոլոր 
միջոցառումները պետք է անցկացվեն առանց հանդիսատեսի:  

 

• Արդյո՞ք բաց են բարերն ու գինետները: 

Բարերը, գարեջրատները, գինետները, համտեսի սենյակները և ռեստորանների բարերի տարածքներն 
այս պահին փակ են, բացառությամբ` մանրածախ վաճառքից: Այսինքն, եթե գարեջրատները և 
գինետները մանրածախ առևտուր առաջարկեն, դուք կաող եք ապրանքներ գնել և տուն տանել, 
օրինակ` շշով գինի կամ գարեջուր:   

 

• Արդյո՞ք բաց են թխթախաղի սրահները, արբանյակային կապով խաղադրույքների 
հաստատությունները և հիպոդրոմները:  
Թխթախաղի խաղատները, արբանյակային կապով խաղադրույքների հաստատությունները և 
հիպոդրոմները` ներսում խաղադրույքներ կատարելու հնարավորությունով, այս պահին փակ են:   

 

Ճամփորդություն  

• Կարո՞ղ եք արդյոք օգտվել հանրային տրանսպորտից կամ տրանսպորտային միջոցների համատեղ 
օգտագործման ծառայություններից (օրինակ՝ Լիֆտ կամ Ուբեր):  
Դուք կարող եք օգտվել հանրային տրանսպորտից կամ տրանսպորտային միջոցների համատեղ 
օգտագործման ծառայություններից՝ պայմանով, որ կրեք կտորե դիմակ տրանսպորտի մեջ գտնվելիս և 
կանգառներում, որտեղ կան այլ անձինք, և հնարավորության դեպքում պահպանեք 6 ոտնաչափ 
հեռավորություն ձեր տան անդամ չհանդիսացող անձանցից։  

 

• Կարո՞ղ եք արդյոք ճամփորդել 
Քանի որ ճամփորդությունը մեծացնում է COVID-19-ով վարակվելու և այն տարածելու 
հնարավորությունը, տանը մնալը ձեզ և ուրիշներին հիվանդանալուց պաշտպանելու ամենալավ 
եղանակն է: COVID-19-ի դեպքերը և մահերը գրանցվել են բոլոր 50 նահանգներում և միջազգային 
վայրերում: Եթե ճանապարհորդելը ձեզ համար խիստ կարևոր չէ, ապա ավելի լավ է, որ հետաձգեք ձեր 
ուղևորությունը: Եվ եթե վերջին 14 օրվա ընթացքում հիվանդ եք եղել կամ COVID-19-ով վարակված որևէ 
մեկի շրջակայքում եք եղել, դուք չպետք է ճանապարհորդեք: 
Ձեր տարածքից դուրս կարող եք ճամփորդել, եթե դա կարևոր/անհրաժեշտ է կարիքի համար է, օրինակ՝ 
կարևոր բիզնես կարիքներ կամ՝ կարգավորելու հուղարկավորության հարցեր։  
Հարկավոր է խուսափել արձակուրդների կամ հաճույքների համար ոչ խիստ կարևոր 
ճանապարհորդություններից: Ճամփորդելուց առաջ ճշտեք ճանապարհորդության ցանկացած 
սահմանափակումները, այն վայրում, ուր գնում եք, ներառյալ հուղարկավորությունների և 
հավաքույթների հետ կապված պահանջները: Տես Լոս Անջելես Շրջանում հուղարկավորությունների 
համար ուղեցույցը այստեղ՝ 
http://publichealth.lacounty.gov/media/Coronavirus/docs/business/GuidanceConductingFunerals.pdf.   
Եթե ձեզ հարկավոր է ճամփորդել, դուք կարող եք պարզ քայլեր ձեռնարկել` նվազեցնելու COVID-19-ի 
տարածման հնրավորությունը: Մի ճամփորդեք մարդկանց հետ, ովքեր ձեր տնային տնտեսության 
անդամները չեն հանդիսանում, կամ որևէ մեկի հետ, ով հիվանդ է:  Հաճախակի լվացեք ձեր ձեռքերը 
և/կամ առնվազն 60% սպիրտային հիմքով ձեռքերի ախտահանիչ միջոց կիրառեք և կտորե դիմակ* կրեք, 
երբ ձեր սենյակում չեք: Հաշվի առեք այլ հանգամանքներ, երբ ճամփորդում եք օրինակ՝ ձեր սենյակից 
դուրս եկեք, երբ առաքվում է ձեր ուղեբեռը կամ ձեր սենյակը մաքրվում է, սառույցի մեքենաներից 
օգտվեք միայն, եթե դրանք առանց հպման են և մարզասրահ կամ լողավազան բերեք ձեր սեփական 
իրերը (օր. ՝ սրբիչներ , ակնոցներ և քթի սեղմիչներ): 



ՆՈՐ ԿՈՐՈՆԱՎԻՐՈՒՍ (COVID-19) 
Առողջապահության Պատասխանատուի Հրամանի Ազդեցությունն Առօրյա Կյանքի Վրա, ՀՏՀ 

• Արդյո՞ք բաց են քեմփինգի տարածքները և քարավանային կայանատեղերի այգիները:     
Այո: Քեմփինգի տարածքները և քարավանային կայանատեղերի այգիները բաց են, եթե հետևում են 
վերաբացման կանոններին, որոնք կարող են ներառել տարողության սահմանափակումը, որպեսզի 
հնարավոր լինի բավարար հեռավորություն պահպանել: Ի հավելում,  հավաքույթների և խմբային 
գործառույթների համար օգտագործվող բացօթյա տարածքները, ինչպիսիք են տաղավարները, կրակի 
օղակները, հասարակական օգտագործման խոհանոցները և ամֆիթատրոնները պետք է փակվեն և 
հանրային միջոցառումները / հավաքույթները, ինչպիսիք են խմբային խարույկները, խմբակային 
ճամբարները, ամֆիթատրոններում ներկայացումներ կամ երաժշտական ներկայացումները չեն 
թույլատրվում:   

 

COVID-19-ի տարածման հնարավորությունը նվազեցնելու համար, կրեք և կտորե դիմակ* և 6 ոտնաչափ 
հեռավորություն պահպանեք մարդկանցից, ովքեր ձեր տնային տնտեսության անդամները չեն և բերեք ձեր 
անձնական սարքավրումները: Հնարավորության դեպքում, նախապես գնեք վառելափայտ, սնունդ և այլ 
իրեր և պատվիրեք դրանք առաքել ձեր ճամբար կամ կայանատեղի: Երբ օգտվում եք ընդհանուր 
զուգարաններից, խուսափեք անձնական իրերը, օրինակ` ատամի խոսանակը անմիջապես լվացարանի 
մակերեսին դնելուց: Ի վերջո, միայն ձեր տնային տնտեսության անդամների հետ մասնակցեք նավակով 
զբոսանքներին, բասկետբոլի / վոլեյբոլի խաղերին, պարաններով խաղերին կամ պատերը մագլցելուն:   

 

Իմացեք ավելին   

• Լոս Անջելես Շրջանի Ավելի անվտանգ վերաբացում աշխատավայրում և համայնքում COVID-19-ի 
վերահսկման համար Առողջապահության Պատասխանատուի Հրամանը և Արձանագրությունները` 
աշխատակիցներին և  հասարակությանը  COVID-19-ի-ից պաշտպանելու համար. 
http://publichealth.lacounty.gov/media/Coronavirus/ 

• Զանգահարեք  2-1-1 (Լոս Անջելես շրջանի տեղեկատվական գիծ), եթե հարցեր ունեք COVID-19-ի 
վերաբեյալ: 2-1-1 կարող է տեղեկատվություն տրամադրել շահույթ չհետապնդող 
կազմակերպությունների և սոցիալական ծառայությունների վերաբերյալ, ինչպիսիք են` սննդի 
ծառայությունները, անտունների օթևանները, տան վարձի հետ կապված օժանդակությունները,վարկի 
հետ կապված օժանդակությունները և կոմունալ վճարումների հետ կապված օժանդակությունները:  

 
_______________________________________________________ 
* Կարևոր տեղեկատվություն կտորե դիմակների վերաբերյալ. Կտորե դիմակները օգտագործվում են 
նվազեցնելու որևէ վարակված անձի կողմից, ով չգիտի, որ վարակված է, վարակը մյուսներին 
փոխանցելու վտանգը: 2 տարեկանից փոքր երեխաները (ներառյալ` նորածինները) և յուրաքանչյուր ոք, 
ով շնչառական խնդիրներ ունի, անգիտակից է կամ առանց օգնության չի կարող հանել կտորե դիմակը, 
չպետք է կրի դրանք: Նաև նրանք չպետք է դիմակ կրեն, ում բուժաշխատողի կողմից հրահանգվել է 
դրանք չկրել: 2-8 տարեկանները պետք է կիրառեն դրանք, բայց միայն չափահասի հսկողությամբ` 
ապահովելու, որ երեխան կարող է անվտանգ շնչել և խեղդվելուց ու շնչահեղձ լինելուց խուսափելու 
համար: Այն անձիք, ում խորհուրդ չի տրվում կտորե դիմակ կրել, ազատվում են  Ավելի անվտանգ 
վերաբացում` աշխատավայրում և համայնքում COVID-19-ի վերահսկման համար Առողջապահության 
Պատասխանատուի Հրամանի կտորե դիմակներ կրելու պահանջից: 


